http://www.berria.info/paperekoa/iritzia/2009-01-22/005/863/lege_info.htm
2009-01-22





116 hitz

Hitz beste

Anjel Lertxundi

Plastikozko poltsak

Kontsumoaren dinamikan sartu gintuzten eta kontsumoaren lokatzetan hondoratzen hasi ginen. Orkatileraino, belaunetaraino, gerriraino. Azkenean, ahoko zuloraino. Itotzeko zorian geundela, ahots apal batzuk entzuten hasi ginen. Ibiltzeko tentuz eta erne: kontsumoak eragin alienagarri begi-bistakoak dituela. Kontsumoa ez dela ekologikoa, ez dela solidarioa, ez dela progresista. Ahotsok gero eta ozenagoak baitziren, pixkana-pixkana arrazoiok ulertzen hasi ginen, eta kontsumoaren kontrako jarrera tokitxo bat egiten hasi zen gure diskurtsoan. Diskurtsoa aldatzen hasi ginen; jarrera ez, ordea. Krisi ekonomikoak eragindako izua sentitu behar izan dugu patrikako barne-muinetan, kontsumoa murrizteko. 

Eta orain hasi ez zaizkigu ba esaten zulotik irtengo bagara kontsumitu egin behar dugula eta kontsumitu, guztiz desagertu balira bezala kontsumoaren eragin alienagarri begi-bistakoak? 

